
ABSTRACT 

The article is devoted to the factors contributing to the development of gastroduodenal bleeding, 
which is one of the main problems of modern medicine and surgery. The article provides general 
information about the causes of bleeding from gastric and duodenal ulcers, the features of their 
development, etiopathogenetic approaches to conservative treatment. 
Key words: gastric and duodenal ulcer, Helicobacter pylori, bleeding, NAID. 

СОВРЕМЕННОЕ СОСТОЯНИЕ ПРОБЛЕМЫ ЛЕЧЕНИЯ ЭРОЗИВНО-ЯЗВЕННЫХ 
ГАСТРОДУОДЕНАЛЬНЫХ КРОВОТЕЧЕНИЙ  

(ЛИТЕРАТУРНЫЙ ОБЗОР) 
АННОТАЦИЯ 

Статья посвящена факторам, способствующим развитию гастродуоденального кровотечения, 
которое является одной из основных проблем современной медицины и хирургии. В статье 
даны общие сведения о причинах возникновения кровотечений из язв желудка и 
двенадцатиперстной кишки, особенностях их развития, этиопатогенетических подходах к 
консервативному лечению. 
Ключевые слова: язва желудка и двенадцатиперстной кишки, Helicobacter pylori, 
кровотечение, НПВП. 

EROZİV-YARALI GASTRODUODENAL QON KECHISHLARNI DAVOLASH 
MUAMMOLARINING HOZIRGI HOVLATI 

ANNOTASIYA 
Ushbu maqola zamonaviy tibbiyot va jarrohlikning asosiy muammolaridan biri boʼlgan 
gastroduodenal qon ketishlarning rivojlanish omillariga bagʼishlangan. Maqolada meʼda va oʼn ikki 
barmoq ichak yara kasalligidan qon ketish sabablari, ularning rivojlanishi, konservativ davolashdagi 
etioatogenetik yondashuvlar haqida umumiy maʼlumot berilgan. 
Kalit soʼzlar: meʼda va oʼn ikki barmoq ichak yarasi, Helicobacter pylori, qon ketish, NYaQP. 

 
Меъда ва ўн икки бармоқ яралардан қон кетиши энг хавфли асоратлардан бўлиб, барча 

асоратлар ичида 15-20% ҳолатларда кузатилади. Охирги маълумотларга кўра [5, 18], 
гастродуоденал қон кетишнинг учраши бутун дунё бўйича доимий кузатилиб, ҳар 100 минг 
аҳолига нисбатан 40 дан 130 нафарида учрайди ва у стабил тенденцияга эга. Ўткир 
гастродуоденал қон кетишларнинг асосий (35-58%) сабаби меъда ва ўн икки бармоқ ичак яра 
касаллиги ҳисобланади. Бундай беморларнинг асосий қисми 22-45 ёшларда бўлиб, уларда 
кузатиладиган турли ҳолатлар ва патологиялар (стресс, кўп чарчаш, турли хилдаги газланган 
ва калорияга бой ичимликларни истеъмол қилиниши, медикаментоз ва б.) меъда ва ўн икки 
бармоқ ичакда яра касаллигининг ривожланишига ва қон кетиш асоратининг кузатилишига 
олиб келиши мумкин. 

Ёш бўйича иккинчи категориядаги беморларга қари ёшдагилар киради. Уларда асосан 
юрак қон-томир патологиялари учраши ҳисобига доимий равишда профилактика мақсадида 
антикоагулянт, антиагрегантлар ва уларнинг аналогларини қабул қилиш ҳолатлари 
кузатилади. Барчага маълумки, юрак қон-томир касалликларининг (артериал гипертензия, 
атеросклероз, юрак ишемик касалликларининг турлари) профилактикасида антикоагулянт ва 
антитромбоцитар терапия асосий ўринларда туради.  

Шу билан бирга кўпгина манбаларга кўра [1, 9, 23], антикоагулянт ва антитромбоцитар 
терапияни аниқ дозалар ва кўрсатмаларга амал қилмасдан, доимий қабул қилиш ўрнига 
палапартиш истеъмол қилиш каби ҳолатлар кўп учраб, уларнинг асосий асорати қон кетишга 
моил беморларда геморрагик асоратларнинг ривожланиши кўп учрамоқда. 

Ҳозирги вақтда асосий антитромбоцитар дори воситаларга циклооксигеназа (ЦОГ) 
ингибиторлари (аспирин, яъни ацетилсалицилат кислота), аденозин дифосфотаза (АДФ) 
рецепторлари блокаторлари (тиклопидин, клопидогрел, IIIa/IIb гликопротеин рецепторлар 
блокаторлари сирасига кирувчи - тирофибан, абсиксимаб ва б.) киради. Улар ичида энг 
“қадимгиси” ва кенг қўлланиладиган дори восита - салицилат кислота унумларига кирувчи - 
аспирин ҳисобланади. У тромбоцитларнинг циклооксигеназасини блоклайди ва унинг 
натижасида тромбоцитлар агрегациясининг моноиндуктори синтези блокланади.  

Антитромботик изланишлар ҳамкорлиги гуруҳи мутахассисларининг олиб борган 
тадқиқотларига кўра [12, 17], 12 йил давомида ацетил салицилат кислота қабул қилиб, кузатув 
остидаги беморларда ўлимга олиб келувчи юрак қон-томир касалликлари (ўткир коронар 
синдром, миокард инфаркти, бош мияда ўткир қон айланишнинг бузилишлари) бошқа 
беморлардагига нисбатан ўлим 23% камроқ учради.  

Аспириннинг юқоридаги самарадорлигини билган ҳолда, унинг бошқа заиф томонлари 
ҳам бор. Масалан, у тромбоцитларнинг циклооксигеназа ингибирлаши ва Тромбоксан А2 
ҳосил бўлиши билан боғлиқ фаоллашувини тўхтатади. Лекин, бу механизм барча юрак қон-
томир касалликлари бор беморларнинг муаммоларини ҳал қилиш учун етарли эмас. 
Аспириннинг энг хавфли томонларидан бири - меъда ва бошқа хазм тракти аъзоларининг 

шиллиқ қаватини арарлаши ҳисобланади. Биз биламизки, меъда шиллиқ қаватида 
простогландин Е синтези унинг ҳимоя қобиғини кучайишига олиб келади. Ацетилсалицилат 
кислота циклооксигеназа ферментлари фаоллигини камайтириб, меъда шиллиқ қаватининг 
емирилишига ва қон кетиш асорати хавфининг ошишига олиб келади [4, 15]. 

Антиагрегантларнинг яна бир вакилларидан АДФ рецепторлари антагонистлари 
(клопидогрел, тикагрелор, тиклопидин) ҳисобланади. Улар тромбоцитларнинг агрегациясини 
таъминловчи АДФ рецепторлари активловчиларининг антагонистлари ҳисобланади. 
Уларнинг энг кенг тарқалган вакили - Клопидогрел хисобланади. У шу гуруҳнинг бошқа 
вакиллари каби пропрепарат ҳисобланиб, антитромбоцитар активликка эга метаболитлар 
жигарда шаклланади. Кўпгина дунё олимларининг тавсияларига кўра [8, 21], агарда бемода 
меъда-ичак трактида турли патологиялар сабабли аспирин ёки унинг аналогларини қабул 
қилишга қарши кўрсатмалар бўлганда, бундай беморлар учун энг маъқул бўлган преперат - 
клопидогрел ҳисобланади. Аммо бошқа маълумотларга кўра [10, 14], клопидогрелнинг ўзи 
антиагрегант сифатида тавсия қилинмайди ва бошқа антикоагулянтлар билан биргаликда 
комплекс даво сифатида қўллаш мақсадга мувофиқ хисобланади. Тикагрелор - бу АДФ 
реқепторлари антагонистлари гуруҳининг яна бир замонавий тури бўлиб, у маҳаллий эндоген 
адинозин концентрациясини ошириб, организмда вазодилятация, кардиопротекция, 
тромбоцитлар агрегациясини ингибирлаш ва яллиғланиш жараёнларини модуляцияси каби 
функцияларга эга. [20].  

PEGASUS олиб борган тадқиқотларида [6, 19] Тикагрекол 60 мг ва аспириннинг 
биргаликдаги комбинацияси кунига 2 маҳалдан берилганда, ёши. тана вазни, жойлашган 
минтақаларидан ва турли ҳамроҳ касалликларидан қатъий назар турли беморларда 
антитромботик асоратларни олдини олишда катта ўрин тутади. лекин уни эритромицин, 
кларитромицин, флуконазол, циклоспорин каби дори воситалари билан биргаликда ишлатиш 
мумкин эмас. Шунинг учун меъда ва ўн икки бармоқ ичак яра касаллигида қўлланиладиган 
антихеликобактер терапияда қўллашда муаммоларга олиб келади. 

Jensen B.E. маълумотларига кўра [2, 25], бўлмачалар экстрасистолияси билан 
беморларда тромбоэмболик асоратларни олдини олишда антиагрегантлар таъсири етарли 
эмас. Бош мияда қон айланишининг ўткир бузилишлари хавфини аспирин 21%га камайтирса, 
билвосита антикоагулянтлардан варфарин уни 67% га камайтиради. Шунинг учун бўлмачалар 
фибриляцияси билан беморларда тромбоэмболик асоратларни олдини олишда 
антикоагулянтлар тавсия қилинади. 

Лаплас таҳлили натижалари [16] шуни кўрсатдики, ўрта ва қари ёшдаги беморларда 
олиб борилган тадқиқотларда антикоагулянтларни доимий қабул қилган беморларда 
антиагрегантлар қабул қилган ёки умуман дори ичмаганларга нисбатан яшовчанлик 
кўрсатгичи бир неча баробар юқори ҳисобланади. Лекин ушбу тоифадаги беморларда 
ацетилсалицилат кислота ва К витамин антагонистлари гуруҳидаги антикоагулянтларни қабул 
қилишда катта қон кетиш хавфи юқорилиги исботланган [3]. 

Лузина Е.В. ва ҳаммуаллифларининг маълумотларига кўра [13], хазм трактининг 
проксимал қисмидаги аъзоларнинг эрозив-ярали асоратлари йилига ҳар 100000 кишига ўртача 
170 ҳолатни ташкил қилади. Шулардан варикоз кенгайган веналардан бошқа сабабли қон 
кетишларнинг 50-70% ни пептик яралар асорат беради [7].  

Ўткир гастродуоденал қон кетишлар билан шифохоналарга ётқизилган беморлар 
касалликл сабабини таҳлил қилганда, уларни 3 гуруҳга бўлиш мумкин [11]: 

а) ульцероген таъсирга эга дори воситалар (ностероид ва стероид яллиғланишга қарши 
препаратлар, антикоагулянтлар, дезагрегантлар ва б.) натижасида келиб чиққан қон кетишлар; 

б) ўткир стресс, операциядан кейинги ҳолатлар, реанимация ва интенсив терапияга 
мухтож беморлардаги қон кетишлар; 

в) баъзи ўткир ва сурункали соматик касалликлар, қари ва кекса ёшдаги беморлар, 
тизимли аутоиммун касалликлар, айниқса, юрак қон-томир, қандли диабет каби касалликлари 
бор беморлар [7, 16]. 

Кўпчилик ўткир қон кетиш билан беморларда юқоридаги сабабларнинг барчаси 
кузатилиши мумкин [22]. 

Ностероид яллиғланишга қарши препаратлар билан бирга циклооксигеназа -2 
ингибиторлари ёки аспирин қўлланилган ҳолатларда хазм тракти аъзоларининг эрозив-ярали 
зарарланиши ҳолатлари кўпаяди. Шунинг учун бундай беморларга гастропротектив 
терапияни ACCF (American College of Cardiology Foundation) ёки ACG (American College of 
Gastroenterology) Консессусига (2008) асосан олиб бориш лозим [15].  

Юрак қон-томир касалликлари билан беморларда гастродуоденал қон кетишларнинг 
асосий сабабларидан - ўткир ёки ёмонлашган ЮИК бўлиб, унинг натижасида юрак систолик 
функцияси етишмовчилиги кучайиб, хазм тракти шиллиқ қаватининг ишемиясига, гиперацид 
ҳолатга олиб келади. Нтижада ўткир эрозив-ярали ўзгаришлар келиб чиқиб, қон кетиш 
хавфини янада оширади. Аутопсия натижаоларига кўра, бирламчи миокард инфаркти ўтказган 
беморларда 10% гача бўлса, қайта инфаркт ўтказган беморларда бу кўрсатгич 50-54%гача 
кузатилади [11, 24]. 

Юқоридаги беморларда антикоагулянт терапияни қайтадан тавсия қилишда 
гастродуоденал қон кетишларнинг оғирлик даражаси ва юзага келиши мумкин бўлган 
тромбоэмболик асоратлар хавфининг йўқолиши каби критерийларга эътибор бериш лозим. 
Бундай вазиятларда антикоагулянт терапияни давом эттиришнинг бир нечта вариантлари 
ажратилади: дори воситаларни олдинги дозада давом эттириш, бироз кучайтирилган дозада, 
эски антикоагулянт дори воситаларини бошқа турига алмаштириш, дори воситалардан воз 
кечиш.  

Рандомизирланган клиник тадқиқотлар ва Когорт тадқиқотлар натижалари шуни 
кўрсатдики [5, 19], хазм трактининг проксимал ва дистал аъзоларида эрозив-ярали 
патологияларига олиб келувчи энг кўп сабаблардан бири - бу антикоагулянтлар бўлиб, улар 
асосан қон кетиш билан намоён бўлади. Шунингдек, H. pylori ҳам юқори хазм аъзоларида 
сурункали яллиғланиш ва яра касаллиги сабабли кузатилувчи гастродуоденал қон кетишларда 
асосий омиллардан ҳисобланади [7]. 

Lauffenburger ва ҳаммуаллифларнинг [21] маълумотларига кўра, 2014-2016 йиллардада 
“дагибратан” дори воситасини қабул чилган 21033 нафар АҚШлик беморларда 
когортстадқиқотлари  ўтказилиб, улардан 446 нафарида (2.1%) қон кетиш кузатилган. 
Шулардан H. pylori аниқланганларда геморрагик асоратлар 4.5 баробар кўп учраганлиги 
исботланган. 

XX асрнинг охирларига келиб, меъда ва ўн икки бармоқ ичак ярасининг 
ривожланишида Helicobacter pylori (Hp)нинг ҳам катта ўрни борлиги исботлади. Бунга Hpнинг 
ўзига хослиги сабаб бўлиб, у шиллиқ қават устидаги шиллиқли-баръер остидаги эпителиал 
хужайраларга адгезия қилиши натижасида ҳам юзаки эпителиал хужайраларда, шунингдек, 
меъданинг крипталари чуқурлигида ҳам учрайди. Helicobacter pylori (Hp)нинг икки хил 
фенотиплари мавжуд бўлиб, I фенотип юқори вирулентликка эга бўлиб, ўзидан цитотоксин 
ишлаб чиқариб,  меъда ва ўн икки бармоқ ичак шиллиқ қавати эпителийсида пептик яраларни 
ҳосил қилувчи зарарланишларга олиб келади.  

Баъзи муаллифларнинг фикрларига кўра [10, 12], Hp турли “ульцероген” агрессивликка 
эга бўлган токсик ферментлар ишлаб чиқаради. Уларга уреаза, протеаза, фосфолипаза (А ва С 
турлари) кириб, улар натижасида эпителиал хужайралар зарарланиб, баръер функциясидаги 
шиллиқ қоплам емирилади. Шунингдек, бактерия ишлаб чиқарган уреаза ва каталаза 
ферментлари натижасида хлорид кислотадан ўзини ҳимоя қилиш функциясига ҳам эга бўлади. 
Hp ишлаб чиқарган токсин ва ферментлар натижасида шиллиқ қаватда гастрин ва хлорид 
кислота ишлаб чиқарилиши фаоллашиб, цитокин, интерлейкин ҳамда нейтрофиллар ёрдамида 
маҳаллий яллиғланишли реакцияга олиб келади. Бунинг ҳаммаси шиллиқ қават 
зарарланишига олиб келувчи асосий омил ҳисобланади. 

G.Goodwin [17] ва ҳаммуаллифлари Нр нинг гастроуоденал шиллиқ қаватда яра ҳосил 
қилишини ўрганиб, ўзининг “тешик том” концепциясини яратишди. Бу концепцияга кўра, 
шиллиқ қаватдаги ярали ўзгаришлар кислота-пептик агрессия ва Нр-контаминация 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                            №2 | 2025  

92 

натижасида келиб чиқади. Таклиф қилинган гипотезага кўра, Нр меъда ва ўн икки бармоқ ичак 
шиллиқ қаватида комплемнтли яллиғланиш чақириб, лизосомал ферментлар ва 
иммунокомплемент хужайраларни стимуллайди. Натижада гликопротеидлар синтози 
пасайиб, шиллиқ қават устидаги шиллиқ-бикарбонатли “ҳимоявий” тўсиқни парчаланишига 
олиб келади. Шунингдек, Нр ишлаб чиқарган ферментлар нейротрансмиттер рецепторларга 
таъсир қилиб, меъданинг чиқиш жойида моторик функцияни активлайди. Бу ўз навбатида 
“кислотага бой” меъда маҳсулотларини ўн икки бармоқ ичак пиёзча қисмига ўтишини 
тезлаштириб, дуоденум ичидаги муҳит бузилиши ва дуоденал эпителий зарарланишини 
кучайтиради. Ўз навбатида дуоденогастрал рефлюкс сабабли хлорид кислота гиперсекрецияси 
келиб чиқиши юқоридаги жараённи тезлаштиради. Натижада дуоденал шиллиқ қаватнинг 
деструкцияси ва яралар ҳосил бўлишига олиб келади. 

Тадқиқотларга кўра [23], Нр натижасидаги яралар ирсий мойилликка эга бўлиб, “яра”га 
мойил оилаларда кўп ҳолларда учрайди. Шунингдек, бундай яралар ёши катта беморларда ва 
паст ижтимоий-иқтисодий шароитдаги аҳоли орасида ҳам кўп учрайди. 

T. Murphy маълумотларига кўра [5], магистрал қон томирларда турли хил операциялар 
ўтказган беморларда Нр индуцирланган яралар кузатилиши ва қон кетиш билан асоратланиш 
ҳолатлари “оддий” яраларга нисбатан 35-40% кўпроқ ҳолатларда учрайди. 

Шундай қилиб, Нр меъда ва ўн икки бармоқ ичак шиллиқ қаватида ярали-эрозив 
ўзгаришларга олиб келишда асосий агрессив омиллардан бири ҳисобланади. Айниқса, қон 
ивиш тизимида патологиялар, НЯҚВ натижасидаги гастропатияларда касалликнинг 
ёмонлашувига олиб келиб, қон кетиш каби асоратларнинг ривожланишида муҳим ўрин 
тутади. 

